
VII 

 წინასიტყვაობა 

 

 წინამდებარე დოკუმენტი (ენ 1775:2007) მომზადებულია სენ/ტკ 234 

„გაზმომარაგება“ - ტექნიკური კომიტეტის მიერ, რომლის სამდივნოს 

ხელმძღვანელობს გერმანიის სტანდარტიზაციის ინსტიტუტი (დინ).  

 წინამდებარე ევროპულ სტანდარტს ექნება ეროვნული სტანდარტის სტატუსი, 

იდენტური ტექსტის გამოქვეყნების ან მიღებისთანავე, არაუგვიანეს 2008 წლის 

თებერვლის თვისა. ეროვნულ სტანდარტთან წინააღმდეგობის შემთხვევაში, ეს 

უკანასკნელი უნდა იქნეს ამოღებული არაუგვიანეს 2008 წლის თებერვლის თვისა.  

 წინამდებარე დოკუმენტი ჩაანაცვლებს ენ 1775:1998-ს. 

 სენ/ტკ 234 ფუნქციური სტადარტი ადგენს ზოგად პრინციპებს და აღიარებულ 

პრაქტიკას დაპროექტებასთან, მშენებლობასთან, ექსპლუატაციასა და ტექნიკურ 

მომსახურებასთან დაკავშირებით, გაზის მიწოდების სისტემების უსაფრთხოებისა და 

ხელშეუხებლობის უზრუნველსაყოფად, ზოგადი რეკომენდაციების ან/და 

მოთხოვნების ფორმით.  

 სენ/სენელეკ - ის შიგა რეგულაციების  თანახმად, წინამდებარე ევროპული 

სტანდარტის დანერგვა ევალებათ შემდეგი ქვეყნების სტანდარტების ეროვნულ 

ორგანიზაციებს: ავსტრია, ბელგია, ბულგარეთი, კვიპროსი, ჩეხეთის რესპუბლიკა, 

დანია, ესტონეთი, ფინეთი, საფრანგეთი, გერმანია, საბერძნეთი, უნგრეთი, ისლანდია, 

ირლანდია, იტალია, ლატვია, ლიტვა, ლუქსემბურგი, მალტა, ნიდერლანდები, 

ნორვეგია, პოლონეთი, პორტუგალია, რუმინეთი, სლოვაკეთი, სლოვენია, ესპანეთი, 

შვედეთი, შვეიცარია და გაერთიანებული სამეფო. 

VIII 

შესავალი 

 

 მოცემული ფუნქციური სტანდარტი უნდა იქნეს გამოყენებული ეტალონურ 

სტანდარტად CEN -ის წევრი ქვეყნების ქცევის კოდექსებში. აღნიშნული ქცევის 

კოდექსები ასევე  უნდა ითვალისწინებდეს მუნიციპალური, რეგიონალური ან 

ნაციონალური ორგანოების რეგულაციებს თითოეულ ქვეყანაში შენობებში გაზის 

ინსტალაციების დიზაინსა და მონტაჟთან დაკავშირებით.  

 იმ პერიოდში, როდესაც მომზადდა წინამდებარე სტანდარტი, რიგ წევრ 

ქვეყანაში ვითარდებოდა მილების  ახალი მასალები და გადაბმის ტექნოლოგიები ან 

უკვე ნებადართულია გამოყენებისთვის. ნებისმიერი დამატებითი მოთხოვნა, ამ 

სტანდარტით გათვალისწინებული მოთხოვნების გარდა, რომელიც დადგენილია წევრ 

სახელმწიფოებში უნდა იქნეს ჩამოყალიბებული სენ/ტრ 13737-ში. მნიშვნელოვანია 

დამპროექტებლებისა და მონტაჟის განმხორციელებელი პირების მომზადება 

თითოეული სისტემის გამოყენების სწორ მეთოდებში, როგორც ამას ითვალისწინებს 

შესაბამისი მიმწოდებელი/მწარმოებელი.  

 წინამდებარე სტანდარტი შეიცავს ზოგად რეკომენდაციებს პირთა, ცხოველებისა 

და ქონების უსაფრთხოების, აგრეთვე გარემოს დაცვის უზრუნველსაყოფად.  

 სტანდარტში მოცემული რეკომენდაციები უნდა იქნეს გამოყენებული 

კომპეტენტური პირების მიერ, რომლებსაც გააჩნიათ სათანადო ცოდნა და 

გამოცდილება.  

სტანდარტი არ ითვალისწინებს სახელშეკრულებო შეთანხმებებს, 

კვალიფიკაციებს ან ნებართვებს, რომლებსაც გაზის გამანაწილებელი სისტემის 

ოპერატორები, თხევადი ნახშირწყალბადიანი აირის (LPG) მიმწოდებლები ან 

სახელმწიფო ორგანოები ადგენენ გაზის სისტემების დამპროექტებელი, მშენებელი ან 

ამ სისტემებზე მომუშავე კომპანიებისთვის. 

